
   

 

 

 

 

 

 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐ ᑐᓴᖅᑎᑦᓯᔾᔪᑎ 

 

ᒥᑦᑎᒪᑕᓕᒻᒥ ᓇᓗᓇᐃᖅᓯᕗᑦ ᐳᕙᓪᓗᓐᓇᖅ ᓯᐊᒻᒪᒃᐸᓪᓕᐊᓂᖓᓂᒃ 

ᔪᓚᐃ 2, 2025 

ᒥᑦᑎᒪᑕᓕᒃ, ᓄᓇᕗᑦ         45 ᑎᑦᑕᑯᓗᐃᑦ 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓇᓗᓇᐃᖅᓯᓪᓚᕆᑉᐳᑦ ᐳᕙᓪᓗᓐᓇᖅᑐᒥᒃ ᓯᐊᒻᒪᒃᐸᓪᓕᐊᔪᒥᒃ ᒥᑦᑎᒪᑕᓕᒻᒥ. 

ᑖᓐᓇ ᐃᓱᒪᓕᐊᕆᔭᖅ ᖃᐅᔨᓴᖅᑕᐅᕐᔪᐊᓲᖑᕗᖅ, ᖃᐅᔨᓴᖅᑕᐅᓪᓗᓂ, ᑲᒪᒋᔭᐅᒃᑲᓐᓂᖅᓱᓂ, 

ᖃᐅᔨᒋᐊᖅᑕᐅᒃᑲᓐᓂᖅᐸᑦᓱᑎᒃ ᐋᓐᓂᐊᓯᐅᖅᑎᒻᒪᕆᓐᓄᑦ ᐱᓕᕆᖃᑎᖃᖅᓱᑎᒃ ᓄᓇᓕᓐᓂ ᐱᓕᕆᔨᐅᖃᑎᖏᓐᓂᒃ 

ᐊᒻᒪᓗ ᓯᕗᓕᖅᑎᓂᒃ. 

ᑕᒪᓐᓇ ᓯᐊᒻᒪᑉᐸᓪᓕᐊᓂᖅ ᓇᓗᓇᐃᖅᑕᐅᓚᐅᖅᑎᓪᓗᒍ ᒫᑦᓯ 17, 2023−ᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓕᕆᖃᑎᖃᖅᓯᒪᕗᑦ ᓄᓇᓕᓐᓂᒃ ᖃᐅᔨᓴᖅᓯᔪᒪᓪᓗᑎᒃ, ᑲᒪᒋᔭᖃᕈᒪᓪᓗᑎᒃ, ᖃᐅᔨᓴᕐᓂᕐᒧᓪᓗ ᑕᒪᒃᑯᓂᖓ 

ᐊᑦᑐᖅᑕᐅᓯᒪᔪᓂᒃ. ᑲᑎᓪᓗᒋᑦ 13-ᖑᔪᑦ ᐳᕙᓪᓗᒃᑐᑦ ᐊᒻᒪᓗ 117-ᖑᓪᓗᑎᒃ ᓄᑖᑦ ᐳᕙᓪᓗᒃᑐᑦ 

(ᓯᓂᒃᑐᖅᑐᑦ) ᐳᕙᓪᓗᒃᑐᑦ ᖃᐅᔨᔭᐅᓚᐅᖅᐳᑦ ᓯᐊᒻᒪᒃᐸᓪᓕᐊᑎᓪᓗᒍ. ᑕᒪᓐᓇ ᓯᐊᒻᒪᑉᐸᓪᓕᐊᓂᖅ 

ᐃᓱᒪᒋᔭᐅᓕᖅᐳᖅ, ᑕᒪᕐᒥᑦᓯᐊᖅ ᐱᔾᔪᑕᐅᔪᑦ ᐊᑦᑐᖅᓯᓯᒪᔪᓪᓗ ᖃᐅᔨᓴᖅᑕᐅᓯᒪᓕᖅᐳᑦ ᑲᒪᒋᔭᐅᓯᒪᓪᓗᑎᓪᓗ 

ᑕᐃᒪᐃᑦᑕᕆᐊᖃᕌᖓᑕ, ᐅᓗᕆᐊᓇᖅᑐᒥᓪᓗ ᓯᐊᒻᒪᑦᑎᕆᑐᐃᓐᓇᕆᐊᖃᕐᓂᖅ ᒫᓐᓇ ᐊᑦᑎᒃᑐᒦᑉᐳᖅ. 

 

ᑕᒪᓐᓇ ᓯᐊᒻᒪᑉᐸᓪᓕᐊᓂᖓ ᐊᓂᒍᕋᓗᐊᖅᑎᓪᓗᒍ, ᓱᓕ ᐳᕙᓪᓗᓐᓂᖅ ᐱᑕᖃᖅᐳᖅ ᓄᓇᕗᒻᒥ ᑲᓇᑕᓕᒫᒥᓗ. 

ᑎᓕᐅᕆᕗᒍᑦ ᓄᓇᓕᒻᒥᐅᓂᒃ ᐅᔾᔨᕈᓱᐃᓐᓇᖁᓪᓗᒋᑦ ᐳᕙᓪᓗᓐᓂᕐᒧᑦ ᖃᐅᔨᔾᔪᑕᐅᔪᓐᓇᖅᑐᓂᒃ 

ᐃᑲᔪᖅᑐᐃᖏᓐᓇᕐᓗᑕᓗ ᕿᓂᖅᑐᓂᒃ ᑲᒪᒋᔭᐅᓂᕐᒥᒃ. 

ᐋᓐᓂᐊᕈᑕᐅᓪᓗᐊᑕᖃᑦᑕᖅᑐᑦ ᐳᕙᓐᓗᓐᓇᕐᒧᑦ ᐅᑯᐊᖑᕗᑦ: 

• ᖁᐃᖅᑐᖃᑦᑕᖅᑐᑦ ᐱᓇᓱᐊᕈᓯᕐᓄᑦ ᐱᖓᓱᑦ ᐅᖓᑖᓂ. 

• ᑕᖃᖅᓯᒪᕐᔪᐊᖅᓱᑎᒃ. 

• ᓂᕆᔪᒪᑦᑎᐊᑲᑕᙱᓪᓗᑎᑦ. 

• ᓇᓗᓇᖅᑐᒥᒃ ᓴᓗᒃᑎᑉᐸᓪᓕᐊᖏᓐᓇᕈᕕᑦ  

• ᐆᓇᖅᓱᓂ ᐅᕝᕙᓘᓐᓃᑦ ᐅᓐᓄᐊᒃᑯᑦ ᑭᐊᒃᑎᓯᒪᑲᑕᒃᓱᑎᒃ. 

ᑭᓇᑐᐃᓐᓇᖅ ᑖᒃᑯᓂᖓ ᐋᓐᓂᐊᕈᑕᐅᖃᑦᑕᖅᑐᓂᑦ ᓇᓪᓕᐊᓐᓂᑐᐃᓐᓇᖅ ᐃᑉᐱᒋᔭᖃᖃᑦᑕᑉᐸᑦ 

ᐋᓐᓂᐊᕐᕕᓕᐊᕆᑦᑕᐅᑎᒋᔭᕆᐊᓕᒃ ᖃᐅᔨᓴᖅᑕᐅᒋᐊᖅᑐᕐᓗᓂᔭ. ᐳᕙᓪᓗᓐᓇᖅ ᖃᓄᐃᑦᑐᓐᓃᕈᓐᓇᖅᑐᑦ 



 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᓯᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 

Public Health Advisories are available in Inuktitut, English, Inuinnaqtun and French on www.gov.nu.ca. 

Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca.  

Les avis de santé publique sont disponibles en inuktitut, en anglais, en inuinnaqtun et en français au uvani www.gov.nu.ca. 

 

ᑐᓴᐅᒪᔪᓕᕆᔨᒃᑯᑦ 

ᐃᓅᓕᓴᐅᑎᓄᑦ ᐊᑐᐃᓐᓇᐅᓪᓗᑎᓪᓗ ᓄᓇᓕᓐᓂ. ᖃᓄᑐᐃᓐᓇᖅ ᐊᐱᖅᑯᑎᒃᓴᖃᕐᓂᕈᕕᑦ ᐋᓐᓂᐊᕐᕕᒻᒧᑦ 

ᐅᖄᓚᔪᓐᓇᖅᐳᑎᑦ.  

ᖁᔭᓐᓇᒦᒃ ᒥᑦᑎᒪᑕᓕᒻᒥᐅᑦ ᐊᒻᒪᓄ ᐋᓐᓂᐊᕐᕕᒻᒥ ᐃᖅᑲᓇᐃᔭᖅᑏᑦ ᐱᓕᕆᖃᑕᐅᑦᓯᐊᕋᑦᓯ ᐊᒻᒪᓗ 

ᐱᓕᕆᓪᓚᕆᖃᑦᑕᕋᑦᓯ ᑭᐅᑎᓪᓗᓯ. ᐃᑲᔪᖅᑐᐃᓂᓯ ᐱᒻᒪᕆᐅᓚᐅᖅᑐᖅ ᓄᖅᑲᑎᑦᓯᓂᕐᒥᑦ ᓯᐊᒻᒪᑦᑎᕆᓂᕐᒥᑦ 

ᐳᕙᓪᓗᓐᓇᕐᒥᑦ ᓴᐳᔾᔨᓂᕐᒥᓪᓗ ᖃᓄᐃᖏᓐᓂᖏᓐᓂᑦ ᓄᓇᓖᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐳᕙᓪᓗᓐᓇᐅᑉ ᒥᒃᓵᓄᑦ ᐳᕙᓪᓗᓐᓂᕐᒧᓪᓗ ᐃᑲᔪᖅᑕᐅᔪᓐᓇᕐᓂᕐᒧᑦ, ᖃᐅᔨᒋᐊᕐᓗᑎᑦ 

ᓄᓇᕗᒻᒥ ᒐᕙᒪᒃᑯᑦ ᐃᑭᐊᕿᕕᖓ ᐳᕙᓪᓗᓂᕐᒧᑦ. 

 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᓵᒪᐃᓐ ᑎᐅᒍᐊᓯᐊᔅ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

 

http://www.gov.nu.ca/health/information/tuberculosis
mailto:cdeogracias@gov.nu.ca

